
   

 

 

 

 

 

 

 

ᐃᓄᐃᑦ ᖃᓄᐃᙱᑦᑎᐊᖁᓪᓗᒋᑦ ᐅᖃᐅᔾᔨᒋᐊᕐᓂᖅ 

 

ᑎᖕᒥᐅᓄᑦ ᖃᓂᒪᒋᔭᐅᔪᖅ ᓇᓗᓇᐃᖅᑕᐅᔪᖃᖅᑐᖅ ᓄᓇᕗᒻᒥ 

ᓯᑦᑎᒻᕙ 1, 2022 

ᓄᓇᕘᓕᒫᒧᑦ                    75 ᑎᑦᑕᑯᓗᐃᑦ 

  

ᑲᓇᑕᒥ ᐆᒻᒪᔪᓕᕆᓂᕐᒧᑦ ᐱᔨᑦᓯᕋᖅᑏᑦ (CWS) ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᓇᓗᓇᐃᖅᓯᔪᑦ 

ᓯᕗᓪᓕᕐᒥ ᑎᖕᒥᐊᓄᑦ ᖃᓂᒪᒋᔭᐅᔪᖅ ᓄᓇᕗᒻᒥ. ᓯᕗᓪᓕᕐᒥ ᖃᐅᔨᔭᐅᒋᐊᙵᓚᐅᖅᑐᖅ ᐊᑉᐸᐃᑦ 

(ᐊᑉᐸᐃᑦ ᐊᐃᑉᐸᖏᑦ) ᐊᑉᐸᑑᕐᔪᐊᕐᒥ ᖃᐅᔨᓴᐅᑎᓂᑦ ᖃᐅᔨᓴᐃᓂᕐᒧᑦ ᑲᓇᑕᒥ ᐆᒻᒪᔪᓕᕆᓂᕐᒧᑦ 

ᐱᔨᑦᓯᕋᖅᑎᓄᑦ ᔪᓚᐃ 12, 2022-ᒥ.  

ᐅᓪᓗᒥᒧᑦ, ᖃᐅᔨᔭᐅᓯᒪᔪᖃᓕᖅᑐᖅ ᑎᖕᒥᐊᓄᑦ ᖃᓂᒪᒋᔭᐅᔪᓂ ᐆᒪᔪᖃᕐᕕᖕᓂ ᐊᒻᒪᓘᓐᓃᑦ 

ᓄᓇᓕᖕᒥᐅᑕᑦ ᑎᖕᒥᐊᓂ ᑕᒪᐃᓐᓂᒃ ᖁᓕᑦ ᓄᓇᓕᕐᔪᐊᓂ ᐊᕕᒃᑐᖅᓯᒪᔪᓂ, ᔫᑳᓐ 

ᓯᐊᒻᒪᒃᓯᒪᓪᓗᓂᓗ ᖃᐅᔨᔭᕐᓂ ᐊᒥᐊᓕᒐᐃᑦ ᓄᓇᖏᓐᓂ. 

ᐊᑦᑕᕐᓇᕐᓂᖓ ᑎᖕᒥᐊᓄᑦ ᖃᓂᒪᒋᔭᐅᔪᓂ ᓱᕈᔪᖕᓇᖅᑐᖅᑖᕐᓂᖅ ᑭᒃᑯᑐᐃᓐᓇᕐᓄᑦ 

ᐊᑦᑎᒐᓱᒋᔭᐅᔪᖅ. ᖃᐅᔨᒪᓇᕈᑎᑕᖃᙱᑦᑐᖅ ᐅᖃᕆᐊᒃᓴᖅ ᑎᖕᒥᐊᓄᑦ ᖃᓂᒪᒋᔭᐅᔪᓂ 

ᓱᕈᔪᖕᓇᖅᑐᖅᑖᕐᓂᖅ ᐊᐃᑦᑐᖅᑕᐅᔪᓐᓇᕐᓂᖓᓂᒃ ᐃᓄᖕᓄᑦ ᓂᕆᓂᒃᑯᑦ ᐆᑦᑎᑦᑎᐊᖅᓯᒪᔪᓂᒃ 

ᐊᖑᑕᐅᔪᓂᒃ ᑎᖕᒥᐊᓂᒃ ᒪᓐᓂᖕᓂᒃᓗ. ᑕᒪᒃᑭᖅᑐᓄᑦ, ᐃᓄᐃᑦ ᐱᖃᖅᑐᑦ ᐱᑎᑕᐅᔪᓄᑦ ᑎᖕᒥᐊᓄᑦ 

ᖃᓂᒪᒋᔭᐅᔪᓂ ᖃᓂᒃᓴᕐᓗᑎᒃ, ᐊᒃᑐᐊᑯᑖᒃᓯᓗᑎᒃ ᓱᕈᔪᖕᓇᖅᑐᖃᖅᑐᒥ ᐆᒪᔪᒥᒃ ᑐᖁᖓᔪᒥᒃᓘᓐᓃᑦ 

ᑎᒻᒥᐊᕕᓂᕐᓂ ᓱᕈᖅᓯᒪᔪᓂᒃ ᐊᕙᑎᓂᑦ. ᐊᑦᑕᕐᓇᖅᑐᒦᓐᓇᕐᓂᖓ ᐃᓄᖕᓄᑦ ᓱᕈᔪᖕᓂᖅ ᑎᖕᒥᐊᓄᑦ 

ᖃᓂᒪᒋᔭᐅᔪᓂ ᐊᑦᑎᒃᑎᓪᓗᒍ, ᐃᓄᐃᑦ ᐅᔾᔨᖅᓱᕆᐊᓕᒃ ᑲᒪᒋᔭᖃᖅᑎᓪᓗᒋᑦ ᑎᖕᒥᐊᓂᑦ. 

ᑎᖕᒥᐊᓄᑦ ᖃᓂᒪᓐᓇᐅᔪᖅ ᖁᐱᕐᕉᔪᖅ ᐊᐃᑦᑐᕐᓘᑕᐅᔪᓐᓇᖅᖢᓂ ᐊᓯᖏᓐᓄᑦ ᑎᖕᒥᐊᓄᑦ 

ᐊᒻᒪᑦᑕᐅᖅ ᓂᕿᒃᓴᕆᔭᐅᔪᓂᒃ ᐊᕿᒡᒋᐅᔭᕐᓂᒃ ᐊᒻᒪᓗᑦᑕᐅᖅ ᒪᑯᐊ ᒥᑏᑦ, ᑲᖑᐃᑦ, ᖁᒡᔪᐃᑦ, 

ᓇᐅᔭᐃᑦ, ᐃᒥᖅᑯᑕᐃᓚᐃᑦ, ᓯᒡᔭᒥᐅᑕᐃᑦ ᑎᖕᒥᐊᑦ, ᑕᑎᒡᒐᕐᔪᐊᑦ, ᐊᒻᒪᓗ ᓂᕿᑐᖅᐸᒃᑐᑦ ᑎᖕᒥᐊᑦ. 

ᖃᐅᔨᒪᔾᔪᑎᑦ ᑎᖕᒥᐊᑦ ᖃᓂᒪᖃᕐᓂᖏᓐᓄᑦ ᐅᑯᐊ: 

• ᖁᒃᓴᓱᒃᑐᖅ 

• ᓴᔪᒃᓱᒃᑐᖅ ᐊᐅᓚᑦᑎᐊᙱᓪᓗᓂᓘᓐᓃᑦ 

• ᐳᕕᓪᓗᓂ ᓂᐊᖁᐊᒍ, ᖁᖓᓯᖓᒍᑦ ᐃᔨᖏᑦᑎᒍᓪᓗ. 

• ᐊᓇᓚᓪᓗᓂ ᑐᖅᑯᐊᓪᓚᒃᓗᓂᓘᓐᓃᑦ. 

ᖃᔅᓯᑲᓪᓚᑦ ᑐᖁᖓᔪᑦ ᑎᖕᒥᐊᑦ ᐊᑕᐅᓯᕐᒦᑦᑐᑦ ᓇᓗᓇᐃᖅᓯᔾᔪᑕᐅᕗᑦ ᖃᓂᒪᔪᖃᓚᐅᕐᓂᖏᓐᓂᒃ. 



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᐅᒪᔪᓕᕆᔨᒃᑯᑦ 

ᓄᓇᕗᒻᒥᐅᒐᓴᐃᑦ ᐃᓚᐅᖃᑕᐅᕙᒃᑎᓪᓗᒋᑦ ᑎᖕᒥᐊᓕᕆᓂᕐᓂ ᐱᑭᐅᑕᕐᓂᕐᓂᒃᓗ, ᐱᓪᓚᕆᐅᔪᖅ 

ᐃᓕᓪᓗᒋᑦ ᐅᔾᔨᖅᓱᑦᑎᐊᕆᐊᖃᓪᓗᐊᑕᖅᑐᓂ ᐱᓗᐊᙱᑎᒋᐊᕐᓗᒍ ᓯᐊᒻᒪᒍᓐᓇᕐᓂᖓ ᐋᓐᓂᐊᖅ 

ᐊᑦᑕᕐᓇᓗᐊᕈᓐᓃᖅᑎᓪᓗᒍᓗ ᐃᓄᖕᓄᑦ. ᓂᕿᓕᕆᓂᖕᒧᑦ ᐊᑦᑕᕐᓇᕐᑕᐃᓕᒪᖁᔭᐅᕗᑦ ᐊᖑᓇᓱᒃᑎᑦ 

ᐊᒻᒪᓗ ᑎᖕᒥᐊᓕᕆᔨᑦ ᐋᓐᓂᐊᓕᖁᓇᑕ ᓯᐊᒻᒪᖁᓇᒍᓗ ᖁᐱᕐᕈᐊᒃᔪᒃ ᐃᒫᒃ:  

• ᐊᒡᒑᒃᓯᒪᓗᓂ. 

• ᐊᒡᒐᑎ ᐅᐊᓴᕐᓗᒋᑦ ᐅᐊᓴᐅᑎᒧᑦ ᐆᓇᕈᔪᒃᑐᒧᑦ ᐃᒪᕐᒧᓪᓗ. 

• ᓴᓗᒻᒪᕐᓴᑲᐅᑎᒋᓗᒋᑦ ᓱᕈᕐᓯᒪᔪᑦ ᐊᓐᓄᕌᑦ, ᐱᖁᑎᓪᓗ. 

ᖃᐅᔨᒪᔾᔪᑎᒃᓴᑦ ᐊᑐᑦᑎᐊᕋᓱᒍᑎᓄᑦ ᐊᑦᑕᕐᓇᓗᐊᕈᓐᓃᖅᑎᓪᓗᒍ ᐃᓄᖕᓄᑦ ᓱᕈᔪᖕᓇᕈᓐᓇᖅᑐᑦ 

ᐋᖅᑭᒃᑕᐅᓚᐅᖅᑐᖅ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᓕᕆᕕᖕᒥ ᑲᓇᑕᒥ 

ᓄᓇᕗᒻᒥᓗ ᒐᕙᒪᒃᑯᓐᓂ ᖃᐅᔨᒋᐊᖅᑕᐅᔪᓐᓇᖅᑐᕐᓗᐱᔭᐅᔪᓐᓇᕐᑐᑦ ᐅᕙᓂ. 

ᐅᔾᔨᕈᓱᒃᑯᕕᑦ ᖃᓄᑐᐃᓐᓇᖅ ᑲᖐᓇᖅᑐᓂᒃ ᑐᖁᖓᔪᓂᒃ ᖃᓂᒪᔪᓂᒡᓘᓐᓃᑦ ᑎᖕᒥᐊᓂᒃ, 

ᑐᓴᖅᑎᑦᑎᖃᑦᑕᖁᔭᐅᕗᓯ ᐆᒪᔪᕐᓂᐊᖅᑎᔅᓯᓐᓄᑦ. ᑎᖕᒥᐊᒥᒃ ᑲᒪᒋᔭᖄᓪᓚᓚᐅᖅᑎᓪᓗᑎᑦ 

ᖃᓂᒻᒪᒃᑐᐊᓘᒍᕕᑦ, ᐋᓐᓂᐊᕕᔅᓯᓐᓄᑦ ᖃᐅᔨᒋᐊᖃᑦᑕᖁᔭᐅᕗᓯ. ᑐᑭᓯᒋᐊᒃᑲᓐᓂᕈᒪᒍᔅᓯ, 

ᖃᐅᔨᒋᐊᖃᑦᑕᖁᔭᐅᕗᓯ ᑲᓇᑕᒥ ᒐᕙᒪᒃᑯᑦ  ᐃᑭᐊᖅᑭᕕᖓᓐᓄᑦ. 

ᒐᕙᒪᒃᑯᑦ ᓄᓇᕗᒻᒥ ᖃᐅᔨᒃᑲᐃᖏᓐᓇᓚᖓᖏᑦᑐᑦ ᑭᖑᓂᖓᒍᑦ ᓇᓗᓇᐃᖅᑕᐅᓯᒪᔪᓂᑦ.  

ᖃᐅᔨᒋᐊᕈᒃ ᒐᕙᒪᒃᑯᑦ ᑲᓇᑕᒥ ᖁᐱᕐᕈᐊᕐᔪᐃᑦ ᓱᕈᖅᑎᑦᑎᓲᑦ ᑎᖕᒥᐊᓄ ᖃᓂᒪᒋᔭᐅᔪᖅ 

ᖃᐅᔨᓇᓱᐊᕈᑎ ᓴᖅᑭᔮᖅᑐᖅ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᐃᑦ ᑎᖕᒥᐊᓄᑦ ᖃᓂᒪᒋᔭᐅᔪᖅ 

ᑲᓇᑕᒥ. 

 
### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᑖᓇᕋᐃ ᓴᒧᕕᐅᓪ  

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

ᑲᓇᑕᒥᑎᖕᒥᐊᑦᖃᓂᒪᓐᓇᕈᑎᖃᖅᑐᑦ%20|%20ᓄᓇᕗᑦᒐᕙᒪᖓ%20(gov.nu.ca)
https://www.canada.ca/en/environment-climate-change/services/migratory-game-bird-hunting/avian-influenza-wild-birds.html
mailto:dsommerville1@gov.nu.ca

